
      R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M 
Nr.106, datë 25.10.2019
“PËR MIRATIMIN E DHËNIES ME QIRA, TË SIPËRFAQES PREJ 810 (TETËQIND E DHJETË) M2, PJESË E PASURISË NR. 4/673, ZONA KADASTRALE 8330, ME EMËRTIMIN “PARKU I TRANSPORTIT TIRANË” 
Në mbështetje të nenit 8, pika 2, nenit 9, pika 1, nënpikat 1.1 shkronja “b” dhe 1.2, shkronja “c”, nenit 54, shkronja “e” dhe nenit 55, pikat 4 dhe 6, të ligjit nr.139/2015, “Për vetëqeverisjen vendore”, nenit 28, pika 2, të ligjit nr. 44/2015, “Kodi i Procedurave Administrative i Republikës së Shqipërisë”, vendimit nr. 378, datë 12.08.1999, të Këshillit të Ministrave “Për kalimin e së drejtës së përfaqësuesit të pronarit për disa objekte pronë publike, organeve të qeverisjes vendore”, të ndryshuar, vendimit nr. 285, datë 21.05.2018 të Këshillit të Ministrave “Për kalimin e disa pronave, në pronësi të Bashkisë Tiranë, të Njësisë Administrative Tiranë”, të ndryshuar, Kreut II, të vendimit nr. 54, datë 05.02.2014, të Këshillit të Ministrave “Për përcaktimin e kritereve, procedurës dhe mënyrës së dhënies me qira, enfiteozë apo kontrata të tjera të pasurisë shtetërore”, të ndryshuar, udhëzimit nr. 13, datë 26.04.2018 “Për zbatimin e vendimit nr. 54, datë 05.02.2014, të Këshillit të Ministrave “Për përcaktimin e kritereve, procedurës dhe mënyrës së dhënies me qira, enfiteozë apo kontrata të tjera të pasurisë shtetërore” të ndryshuar, me propozim të Kryetarit të Bashkisë, Këshilli Bashkiak, 

V E N D O S I :
1.  Miratimin e dhënies me qira të sipërfaqes prej 810 (tetëqind e dhjetë) m2, pjesë e pasurisë me nr. 4/673, zona kadastrale 8330, me emërtimin “Parku i Transportit Tiranë”, në pronësi të Bashkisë Tiranë, sipas gentplanit bashkëlidhur këtij vendimi.
2.  Afati i dhënies me qira të pasurive të përcaktuara në pikën 1 të këtij vendimi, është 20 (njëzet) vjet.
3.   Ky proces të kryhet nëpërmjet procedurave të konkurrimit, sipas përcaktimeve të vendimit nr. 54, datë 05.02.2014, të Këshillit të Ministrave “Për përcaktimin e kritereve, të procedurës dhe të mënyrës së dhënies me qira, enfiteozë apo kontrata të tjera të pasurisë shtetërore”, të ndryshuar.
4.  Në zbatim të pikës 1, të këtij vendimi, Drejtoria e Përgjithshme Juridike, Aseteve dhe Licencimit të ndjekë procedurën e nevojshme për ndarjen e pasurisë nr. 4/165, ZK 8330, lloji i pasurisë “Truall”, me vendndodhje në Rr. “Don Bosko”, në pronësi të Bashkisë Tiranë, në dy pasuri më vete, respektivisht me sipërfaqe 10764 m2 dhe 810 m2, sipas gentplanit bashkëlidhur.
5.  Ngarkohet Kryetari i Bashkisë për përditësimin e akteve të nevojshme, si rrjedhojë e miratimit të këtij vendimi, si dhe lidhjen e kontratatave të qirasë, pas përfundimit të procedurave konkurruese.
6.  Një kopje e këtij vendimi i njoftohet shoqërisë “Eco Tirana” Sh.a dhe i shtrin efektet ligjore nga data e dhënies së pëlqimit nga organet drejtuese të kësaj shoqërie.
7.  Ngarkohet Kryetari i Bashkisë, Drejtoria e Përgjithshme e Menaxhimit Financiar, Drejtoria e Përgjithshme Juridike e Aseteve dhe Licencimit dhe shoqëria “Eco Tirana” Sh.a, për ndjekjen dhe zbatimin e këtij vendimi.
8. Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015, “Për vetëqeverisjen vendore” të ndryshuar dhe pas konfirmimit ligjor nga Institucioni i Prefektit të Qarkut Tiranë.

